
"Kembalikan UMNO yang asal, saya akan timbang," kata Dr Mahathir.

KUALA KANGSAR: Bekas Perdana Menteri, Tun Dr Mahathir Mohamad akan
mempertimbang menyertai UMNO sekiranya Perdana Menteri Datuk Seri Najib Razak
tidak bersama parti Melayu itu lagi.

Bekas Veteran UMNO itu berkata demikian sebagai reaksi terhadap harapan Timbalan
Perdana Menteri, Datuk Seri Dr Ahmad Zahid Hamidi agar Tun Mahathir kembali sertai
kembali UMNO.

“Suruh dia buang Najib dulu, lepas itu saya akan timbang. Kalau dibuang Najib, saya
akan pertimbang. Kembalikan UMNO yang asal, saya akan timbang,” katanya kepada
pemberita selepas menghadiri Forum Deklarasi Rakyat anjuran NGO Selamatkan
Malaysia di Taman Chandan Puteri.

Beliau hadir dalam forum itu bersama calon Parti Amanah Negara (AMANAH) di kerusi
Parlimen Kuala Kangsar, Dr Ahamd Termizi Ramli dan Bekas Ketua Penerangan Wanita
UMNQO, Datuk Hamidah Osman.

Semalam, Zahid berkata pihaknya bersedia menerima dan mempertimbang jika Dr
Mahathir mahu kembali semula bersama UMNO.

“Jika dia memohon, mungkin. Majlis Tertinggi akan bincang mengenai perkara ini jika
dia betul-betul nak bersama kami.

“Kalau dia betul-betul hendak bersama dan tidak tikam kami dari belakang. Ahli UMNO
dan pemimpin sangat berfikiran terbuka dan menerima jika dia memohon,” katanya
pada sidang media di Pusat Media, di Sungai Besar.

Bagaimanapun, Zahid percaya Mahathir tidak akan memohon untuk kembali kepada
UMNO buat masa ini.

